
Uunga siunnersuut: Aalisarneq pillugu Inatsisartut Inatsisaata allanngortinnera pillugu 

Inatsisartut inatsisaat nr.xx,xx.xxx 2016-meersoq 

(Aalisarsinnaanermut akuersissutinik tunniussisarnerup kommunalbestyrisinut nuunneqarnissaa 

aalajangersakkamik eqqussineq) 

 

Naalakkersuisut inatsisip allanngortinneqarnissaa pillugu saqqummiussaannut Siumut sinnerlugu 

imaattumik oqaaseqassaagut. 

 

Siullermik Kommunerujussuanngortitsinerup siunertaraa akisussaaffiit kommunenut 

nussorneqarnissaat  

Taamaattumik akisussaaffimmik kommuninut nuussiniarneq siumumit tamakkiisumik 

taperserparput. 

 

Siumumit allanngortinniarneqartoq aalisarneq pillugu inatsisartut inatsisaat nr. 18,31oktober 1996-

meersumi  kingornalu marloriaq allannguallatsinneqartumi siullermik 2012-mi kingornalu 2015-

imi, maannakkullu allannguutaasussaq §14-mi imm.5-tut  ikkunneqarniartoq pingaarutilittut 

isingaarput innuttaasunillu kiffartuusasinermi siuariarfiusussaasoq qularutiginngilarput, ilaatigut 

piffissami sivisuumi allaffissornikkut aalisarnermut akuersissummik qinnuteqaatit 

uteqattaartarnerannik kiguneqartartut annikillinissaannik kiguneqartussaammat Siumumit 

atuutsinneqalernissaa qilanaarivarput, Naalakkersuisunullu kaammattuutigaarput peqqusisinnaaneq 

kisiat periarfissaalersinnagu, kommuninut akuersissuteqartarnermut isumaginnittussaatitaaneq 

tunniunneqarnissaannik qulakkeerinnillutik naammassillugulu suliareqqullugu. 

 

Siumumiillu aalisarnermut akuersissutit tunniunneqartarneranni  piumasarivarput akuersissut 

ataasiusoq inuutissarsiutigalugu aalisartunut tunniunneqartalissasoq, imatut 

qaleralinniarsinnaanermut saarullinniarsinnaanermut arnarluit suanniarsinnaanermut 

kapisilinniarsinnaanermullu il.il. akuersissut atorsinnaasariaqartoq, tassuunakkut allaffissornikkut 

annertuumik eqaallisaasoqassammat, imaassanngilarmi inuutissarsiutigalugu aalisartoq suna 

aalisarnialerlugulu akuersissummik qinnuteqaqattaaginnassasoq allannguisariaqarpugut, 

Siumumiillu isumaqarpugut naammassineqarsinnaasoq. 

 

Siumumiillu pingaartutut isigaarput kommunenut akisussaaffimmik tunniussinerup malitsigisaanik 

kommuneni sulisut sakkussaannik tuniorarluaqqullugit, ilaatigut pikkorissartinneqarnerisigut, 

ilaatigummi malunnarluartarmat aalisarnermut akuersissutit suliarineranni inuutisarsiutingalugu 

piniarnermut allagartat kaputartuunneqalertarnerat, Aalisarnermut akuersissutit aammalu 

inuutissarsiutigalugu piniarnermut allagartat inatsisitigut immikkut agerlarsimaffeqarmata, 

Nalunaarutillu immikkoormata. Qularinngilarpullu aamma matuma kingorna inuutissarsiutigalugu 

piniarnermut allagartanut tunngasut kommune-nut nuunneqarnissannik Naalakkersuisut 

suliaqarumaartut, taamaanngippallu Siumumiik Naalakkersuisut kaammattorpagut kommune-nut 

nuunneqarnissaannik suliaqaqullugit. 

 



 

 

Siumumit taamatut oqaaseqarluta inatsisissatut siunnersuut taperserparput, 

aappassaaneerneqartiganilu ataatsimiititaliamut susassaqartumut ingerlateqqipparput inatsisissaq 

pitsaasumik naammassineqarsinnaaqqullugu. 

